
 Editorial 
 Covid -19 leh a behbawm 
 

Kan hriat ṭheuh angin Covid-19 hripui 
chuan khawvel a tuam mek a, keini India 
ram kil khawra awm pawh kan buai hle 
anih hi. He hripui hi a ṭihbaiawm hle 
mai. Mahse, hetia a lo thlen takah chuan 
eng emaw kawng zawng tak chuan thil 
ṭha a nghawng chhuak ve tho mai  
tizawnga ngaihtuahna kan hman a tul 
khawp mai. Thil \ha a her chhuahpui 
ṭhenkhatte - 
 

a) C hhungkuaah:  Chhungkaw khawsak 
hona kawngah a hma aiin kan awmho 
tam a, thil kan ti ho nasa a, chhungkaw 
nun dan thar min zirtir a ni. Chhung 
inkhawmte pawh kan neih uar phah a, 
Biak Ina kan inkhawm theih loh aiah 
chhungkuain kan inkhawm ho nasa a, a 
hlawk em em a ni. 
 

b) Khawtlang nunah : Hun dang aiin 
khawlaia tei mai mai kan tlem phah a, 
khawlai boruakte a lo thianghlim phah 
em em bawk. Tin, eng emaw chenah 
ṭhenawm khawveng kan in luhchhuah 
nasa lutuk te a ṭha zawngin min her 
chhuahpui a ni. 
c) Mamawh tak tak chin min  
hr iat chhuahtir  : Nunna atana kan 
mamawh dik tak lo tam lohzia leh a  
behbawm atana kan lo inhman nasat 
zia kan zir chhuak viau a ni. Sum senna 
tur dik takte, duh leh mamawhte min 
thliarsakin kan dam khawchhuahna 
tura thil pawimawh tak takte kan zir 
chhuak niin alang. Chuvangin Covid-
19 hi ngeiawmin huatthlala viau 
mahsela loh theih loha mitinin kan 
tawn a ngai si a, chumi karah chuan 
thil \ha a rawn her chhuahpui hi zir 
thiama hman \angkai thiam tum hi a 
\ha khawp mai. 

 RESTRUCTURING  & 
 STRENGTHENING OF SCERT 

 

 
 Kum 2020 hi SCERT tan chuan kum chhinchhiah tlak tak a ni 
dawn a ni. SCERT Ruby Jubilee kum niin hun rei fe atanga kan lo 
nghahhlelh em em SCERT kalphung leh ruangam tihlen (Restructuring 
and Strengthening of SCERT) chu a hlawhtlinna hmel kan hmuh kum a 
lo ni  bawk dawn hi a ni. India ram State danga SCERT-te pawh kum 
eng emaw zat liam taah khan tihdanglam an lo ni tawh hlawm a.  
 SCERT hi Elementary Education-ah Academic Authority niin 
Primary leh Middle School 
zirlaibute pawh buatsaih a 
ni a. Hetiang anih avang 
hian  a awm dante tlema 
her rem a, tihlen a tul em 
em a  n i .  T i n ,  Sam a gra  
Shiksha Abhyan (An inte-
grated Scheme of School 
Education)-in SCERT tih 
tur a duan pawimawh tak 
t a k t e  t h a  l e h z u a l a  t i h 
hlawhtlin a nih theihna  
t u r i n  R e s t r u c t u r i n g  & 
Strengthening of SCERT hi 
a pawimawh tak meuh a ni. 
 Tichuan Dt. 8th May 2020-a Council of Ministers thukhawm 
chuan kan ngenna leh a pawimawhna hriain Restructuring and 
Strengthening of SCERT chu min tihhlawhtlin sak ta a. Kan lawm hle a 
ni. (Vide no. J.11011/1/2020-POL/Vol-II, Dt. 11.5.2020) Amaherawh 
chu kan khawvel hun tawngten a zir lova, Sorkar sum in daih lohna 
avangin post thar siam erawh chu tun dinhmunah chuan a rem rih lo a 
ni.  
 SCERT ruangam thar tur chu hetiang hian hlawm lian tak tak 7 
a then a ni dawn ta a. 
1) Division of Research & Development 
2) Division of Teacher Education 
3) Division of ICT 
4) Division of Programme and Monitoring 
5) Division of CPD 
6) Division of Library, Documentation & Publication 
7) Administrative Division. 

ACTIVITY DURING THE MONTH 

 

Tutorial Classes for 
Elementary & Secondary School Students  

 ZONET  : 2:00 PM,     DDK  :  3:05 PM,   LPS  : 4:00 PM 

    

  Covid19 vangin khawvel pumah nunphung a khaihlak a, Sorkarin Lockdown puangin kan 
office hna pawhin a tuar hle a, SCERT-a Department hrang hrang program duan sa pawh a kal  
hlei thei lova, a theih chin chinah Online hmanga hna thawh a ni a, Online-a program kan siam 
erawh a hlawhtling hle. Department tam zawkin hna a thawh theih loh avangin May thla hian  
Activity Report  a tam thei ta lo a ni.  
 

1) Workshop to translate Training and Resource Materials on School Health and Wellness of 
School– going Children under Ayushman Bharat during 27th April– 8th May, 2020. 

 

2)  B.Ed. Special Education : Covid 19 vanga B.Ed. Class lak theih a nih hrih loh avangin 
Online in Assignment -te inpek chhunzawm a ni a. Student-te hnenah practical a theih ang 
anga online hmanga inhrilhfiaha tihtir an ni bawk. Student-te hian an remchan angin an  
practical-te an rawn submit a, an hriat thiam lohte hrilhfiah zel an ni bawk. Student te hi 
study materials pek vek an ni tawh bawk. 

